Қонуни Ҷумҳурии Тоҷикистон оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи намунаҳои саноатӣ» ш. Душанбе, 25 декабри соли 2015 №1270

Қарори 

Маҷлиси намояндагони Маҷлиси 

Олии Ҷумҳурии Тоҷикистон

Дар бораи қабул кардани Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи намунаҳои саноатӣ»

Маҷлиси намояндагони Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи намунаҳои саноатӣ» қабул карда шавад.

      Раиси Маҷлиси намояндагони 

Маҷлиси Олии Ҷумҳурии Тоҷикистон                     Ш. ЗУҲУРОВ

ш. Душанбе, 4 ноябри соли 2015 № 219

Қарори 

Маҷлиси миллии Маҷлиси 

Олии Ҷумҳурии Тоҷикистон

Дар бораи Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи намунаҳои саноатӣ»

Маҷлиси миллии  Маҷлиси Олии Ҷумҳурии Тоҷикистон Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи намунаҳои саноатӣ»-ро баррасӣ намуда, қарор мекунад:
Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи намунаҳои саноатӣ» ҷонибдорӣ карда шавад.

          Раиси Маҷлиси миллии 

Маҷлиси Олии Ҷумҳурии Тоҷикистон        М. УБАЙДУЛЛОЕВ

ш. Душанбе, 18 декабри соли 2015 № 157

Моддаи 1. Ба Қонуни Ҷумҳурии Тоҷикистон аз 28 феврали          соли 2004 «Дар бораи намунаҳои саноатӣ» (Ахбори Маҷлиси Олии Ҷумҳурии Тоҷикистон, с. 2004, № 2, мод. 48; с. 2012, №7, мод.706) тағйиру иловаҳои зерин ворид  карда  шаванд:

1. Номи Қонун бо ҳарфҳои калон навишта шавад.

2. Дар моддаи 1:

- номи модда дар таҳрири зерин ифода карда шавад:

«Моддаи 1. Мафҳумҳои асосӣ»;

- қисми якум бо мазмуни зерин илова  карда  шавад:

«Дар Қонуни мазкур мафҳумҳои асосии зерин истифода мешаванд:»;

- сархатҳо бо аломати дефис «-» ишора карда шаванд; 

- дар сархати якум калимаи «Созишномаи» ба калимаи «Конвенсияи» иваз карда шавад;

- ба сархати сеюм пас аз калимаи «пешниҳоди» калимаҳои «ариза оид ба» илова карда шаванд;

- дар сархати чорум калимаҳои «Идораи патентӣ оид ба масъалаҳои» ба калимаҳои «мақоми давлатӣ оид ба» иваз карда шаванд.

3. Дар қисми якуми моддаи 3, қисми дуюми моддаи 13, қисми ҳафтуми моддаи 16, номи боби 6, ном ва матни моддаи 18, ном ва матни моддаи 19 калимаҳои «санҷиш», «санҷиши», «САНҶИШИ» ва «Санҷиши» мувофиқан ба калимаҳои «экспертиза», «экспертизаи», «ЭКСПЕРТИЗАИ» ва «Экспертизаи» иваз карда шаванд.

4. Қисми дуюми моддаи 4 дар таҳрири зерин ифода  карда  шавад:

«Ба сифати намояндаи патентӣ шаҳрванди Ҷумҳурии Тоҷикистон, ки ба таври доимӣ дар қаламрави Ҷумҳурии Тоҷикистон истиқомат мекунад ва дараҷаи тахассусиаш ба талаботи муқарраргардида ҷавобгӯй аст, фаъолият карда метавонад.».

5. Дар қисми якуми моддаи 9 калимаи «вогузоркунӣ» ба калимаи «гузашткунӣ» иваз карда шавад.

6. Дар қисми якуми моддаи 12 калимаи «зербандҳои» ба калимаи «сархатҳои» иваз карда шавад.

7. Дар моддаи 14 калимаҳои «Феҳристи намунаҳои саноатӣ» ба калимаҳои «Феҳристи давлатии намунаҳои саноатии Ҷумҳурии Тоҷикистон» иваз карда шаванд.

8. Дар қисми шашуми моддаи 16 калимаҳои «Феҳристи давлатӣ» ба калимаҳои «Феҳристи давлатии намунаҳои саноатии Ҷумҳурии Тоҷикистон» иваз карда шаванд.

9. Дар моддаи 17:

- дар номи модда калимаи «созишномавӣ» ба калимаи «конвенсионӣ» иваз карда шавад;

- дар қисми якум калимаҳои «Созишномаи» ва «созишномавӣ» мувофиқан ба калимаҳои «Конвенсияи» ва «конвенсионӣ» иваз карда шаванд.

10. Дар моддаи 22:

- дар қисмҳои дуюм ва чорум калимаи «вогузор» ба калимаи «гузашт»  иваз  карда  шавад;

- дар қисми панҷум калимаи «вогузоркунии» ба калимаҳои «ба шахси дигар гузашт кардани» иваз карда шавад;

- қисми ҳафтум дар таҳрири зерин ифода  карда  шавад:

«Патент ба намунаи саноатӣ ва ҳуқуқи гирифтани он ба мерос мегузарад.».

11. Дар қисми дуюми моддаи 27 калимаи «бандҳои» ба калимаи «сархатҳои» иваз карда шавад.

Моддаи 2. Қонуни мазкур пас аз интишори расмӣ мавриди амал қарор дода шавад.

        Президенти 

Ҷумҳурии  Тоҷикистон

                Эмомалӣ Раҳмон

ш. Душанбе, 25 декабри соли 2015 №1270

